
SANARWA 16, ga watan Yunin 2015

Don gaggauta bugawa PR-028/2015

Karin Bayani Kan Taimakon da Kasar Amirka ta Bayar Don YaKar Kungiyar

Boko Haram

Ranar Litinin, 16 ga watan Yuni, wakilan tawagar gwamnatin Kasar Amirka, a Babban Taron
Kungiyar Afrika da aka yi a Birnin Johannesburg, na Afrika ta Kudu, sun yi bayani ga manema
labaru, kan al’amurra da dama, da suka shafi tsoma hannun Kasar Amirka, a harkokin Afrika. An
kuma bayar da rahotanni, da dama, cewa Kasar Amirka ta bayar da dolar Amirka miliyan dubu
biyar, ga Rundunar Hadin Gwiwar Yakar Kungiyar Boko Haram. Ofishin Jakadancin Amirka,
na son ya fayyace cewa, wannan jimillar dolar Amirka miliyan biyar ce. Ga wani bangare na
jawabin da suka yi, ga manema labarun:

MAI GABATARWA: Ina godiya. Tambaya ta gaba, ta fito ne daga, dan jaridar Jaridar The
Punch, dake Nijeriya. “Bisa ga sabon yunKurin da Nijeriya da makwabtanta ke yi, na magance
barazanar Kungiyar Boko Haram, wane irin taimako Kasar Amirka ke bayarwa?”

MATAIMAKIYAR SAKATARE LINDA THOMAS-GREENFIELD: Mun dade muna hada
hannu da Nijeriya, kazalika da sauran Kasashen dake yankin, domin magance irin damuwar da
ake da ita, game da Kungiyar Boko Haram, domin muna ganin wannan ba matsalar Nijeriya ba
ce, kadai. Kuma bisa ga zuwa sabuwar gwamnati, muna tantaunawa da su, game da irin yadda za
mu Kara himmar taimakon da muke bayarwa. Bayan haka, muna hada hannu wajen wadata
bayanai, da bayar da hoto da taimako, kuma muna fata, wannan sabuwar gwamnatin, za ga yadda
za mu Kara yawan tallafin da muke bai wa Nijeriya.

Bugu da Kari, tun lokacin da halarci taron na Kungiyar Afrika, AU, sai kwanan nan ne muka
bayyana gudunmawar dolar Amirka miliyan biyar, ga Rundunar Hadin Gwiwar. Wannan
gudunmawar za ta je aljihun Kungiyar ne ta AU. Har ila yau, mun bayar da kayayyakin aiki, da
tallafi, kuma mun yi tarurruka, da dama, da Kasashen dake cikin wannan Rundunar ta Hadin
Gwiwa, domin bincika sauran fannonin da za mu iya bayar da taimako.

Domin ganin cikakken bayananin, a ziyarci shafin yanar-gizo mai suna:
http://www.state.gov/r/pa/ime/africamediahub/releases/243855.htm

Ana iya samun muhimman bayanai game da tsare-tsare da manufofin Kasar Amirka, a shatin

